
  UNMIK                                                                                                                         IPVQ
Institucionet e përkohshme të VETËQEVERISJES

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

  VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

        GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT
Bazuar në nenin 1.3 pika (d), Rregulloren e UNMIK-ut nr. 2001/19 të datës 13 shtator 2001 mbi Degën e Ekzekutivit të  Institucioneve të Përkohshme të Vetëqeverisjes në Kosovë, neni 26, paragrafi 26.4 të Ligjit për Pyjet e Kosovës 2003/3 të datës 20 Mars 2003, 
Ministri i Ministrisë së Bujqësisë, Pylltarisë dhe Zhvillimit Rural, 
Miraton:     
UDHËZIM ADMINISTRATIV  MA – NR. 22/ 2007
PËR MBROJTJEN E  PYJEVE   NGA  ZJARRI 
Neni 1
Qëllimi

Me këtë Udhëzim Administrativ përcaktohen masat teknike, preventive dhe masa tjera për  mbrojtjen e pyjeve nga zjarri të cilat duhet ti zbatojnë pronarët dhe shfrytëzuesit e pyjeve dhe të tokës pyjore, me qëllim të zvogëlimit të rrezikshmërisë nga shfaqja dhe përhapja e shpejtë e zjarreve në pyje, zbulimi dhe lajmërimi i zjarreve në pyje,  parandalimi dhe shuarja e zjarreve në pyje.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         
Neni 2
(1)
Personat fizik dhe juridik të cilët menaxhojnë me pyjet dhe tokat pyjore, janë të obliguar të bëjnë regjistrimin e pyjeve sipas shkallës së rrezikshmërisë nga zjarri pyjor, në harmoni me masat për vlerësimin e rrezikshmërisë nga zjarri pyjor, që janë dhënë në shtojcën e këtij Udhëzimi Administrativ.

(2)
Regjistrimi përfshinë sipërfaqet e kontrolluara pyjore të rradhitura në shkallën e rrezikshmërisë nga zjarret pyjore.

Neni 3
  (1 )
Personat fizik dhe juridik të cilët menaxhojnë me pyjet dhe tokat pyjore, janë të obliguar, të: 

1. hartojnë planet vjetore të mbrojtjes së pyjeve dhe tokave pyjore nga zjarri;

2. kenë të organizuar shërbimin vrojtues – lajmërues;
3. vendosin shërbimin e vet të mbrojtjes së pyjeve nga zjarri ose këtë detyrë të ja besojnë 
personit juridik të specializuar për këtë;
4. përgatitin dhe të aftësojnë personelin pyjor të intervenimit, të paisen me mjete të
nevojshme për hapjen e shtigjeve kundër zjarrit dhe ndërprerjes së përhapjes së tij;
5.  njoftojnë  personelin për shkallën e rrëzikshmërisë dhe zabtimin e masave mbrojtëse nga
     zjarri;

6.  organizojn tubime me qëllim të sensibilizimit të opinionit, turistëve e veçmas fëmijëve 
     shkollar për rëndësinë e pyjeve dhe mbrojtjen e tyre, dhe ndërmarrjen e masave preventive
     me rastin e shfaqjes së zjarrit.
Neni 4
Personat fizik dhe juridik të cilët menaxhojnë me pyjet dhe tokat pyjore, janë të obliguar që ti zbatojnë masat e mbikqyrjes  sipas nenit 3 të këtij Udhëzimi Administrativ, dhe për punën e kryer të informojnë organet kompetente komunale dhe qëndrore.  
Neni 5
Vlerësimi i shkallës së rrëzikshmëris nga zjarri
(1)
Shkalla e rrezikshmërisë nga zjarri pyjor përcaktohet në harmonizim me masat për vlerësimin e rrezikshmërisë nga zjarri në pyje (në tekstin e mëtejmë: masat), të cilat janë si shtojcë nr.1 e këtij Udhëzimi Administrativ.
(2)
Pyjet dhe tokat pyjore në bazë të numrit të poenave që i kanë marrë me zbatimin e masave, rradhiten në katër shkallë të rrezikshmërisë nga zjarri pyjor, dhe këtë:
	    Shkalla e rrezikshmërisë                    Numri i poenave

	          I
	shumë i madh
	≥480

	         II
	i madh
	                 381- 480   

	        III
	mesatarë
	281- 380

	        IV
	i vogël
	                       ≤280


Neni 6
(1)
Personat fizik dhe juridik të cilët menaxhojnë me pyjet dhe tokat pyjore, duhet të kenë hartat gjeografike në të cilat janë të shënuara pyjet sipas shkallëve të rrezikshmërisë nga zjarri në proporcion   1:25.000 ose më tepër.

(2)
Në hartat gjeografike duhet të shënohet dhe të theksohet shkalla e rrëzikshmërisë nga zjarri me ngjyrë përkatëse, si vijon:
          1.  Shkalla e  I   -    me ngjyrë të kuqe

           2.  Shkalla e II   -   me ngjyrë të kuqrremtë

           3.  Shkalla e III  -  me ngjyrë të verdhë

           4.  Shkalla e IV  -   me ngjyrë të gjelbërtë   
(3)   Zona - vendi kundër zjarrit, me vijë të hollë ngjyrë gështenje me rreth 0,3 mm, dhe terreni kundër
       zjarrit me elemente të shtegut pyjor, vijë e ngjyrës gështenjë e trashësisë 0,6 mm;

1. Vrojtueset dhe shtigjet pyjore të parapara për automjete zjarrëfikëse  dhe teknikën e shuarjes së
         Zjarrit, vijë e ngjyrës gështenjë e trashësisë rreth 0,8 mm;
         2.   Hekurudha, me dy vija të zeza paralele  me ndarje 1 mm dhe trashësi rreth 0,3 mm;

         3.   Pengesat natyrore të cilat mund ta pengojnë përhapjen e zjarreve në pyje, me sipërfaqe të ngjyrës
               së kaltër – ujit, të përhimtë – tokë e zhveshur gurore;
        4.   Vendet e stacioneve vështruese – lajmëruese me zonat e vështrimit dhe të përgjegjësisë, rreth i zi 
              të trashësisë 0,3  mm – vendvështrimi;

        5.   Vendi i pompave zjarrëfikëse dhe automjete zjarrëfikëse, rreth i zi;
        6.   Vendi i vendosjes së mjeteve dhe paisjeve për shuarjen e zjarrit, katror i zi:
        7.   Trasetë e instalimeve elektroenergjetike, vijë e zezë e ndërprerë e trashësisë rreth 0,4 mm dhe
        8.   Shpjeguesi i shenjave.   
Neni 7
II.   Shërbimi vrojtues – lajmërues
(1)
Shërbimin vrojtues – lajmërues duhet ta formojnë personat fizik dhe juridik të cilët menaxhojnë me pyje, dhe komunat.
(2)
Në kuadër të shërbimit vrojtues - lajmërues përfshihen edhe personat juridik për ofrimin e shërbimeve postare dhe telekomunikuese dhe persona të tjerë të cilët ushtrojnë veprimtarinë publike në territorin pyjor apo të ngjashme.

                                                    Neni 8
(1)
Shërbimi vrojtues – lajmërues përfshinë vështrimin nga vendvështrimi dhe kalimin këmbë apo me automjete: automjeti – motoçikletë, makinë personale, furgon, kombibus ose automjet terreni, etj.
(2)
Shërbimi vrojtues - lajmërues  vendoset në periudhën e sezonës së zjarreve e cila fillon nga 
1 Qershori deri më 15 Shtator të vitit vijues. Shkurtimi i afatit të përcaktuar për shkak të ndryshimeve atmosferike dhe kushteve tjera të cilat e zvogëlojnë mundësinë nga shfaqja e zjarrit në lokalitetin e caktuar mund ta lejoj me vendim shërbimi i punëve të brendëshme në bazë të kërkesës me shkrim të personave nga neni 2 të këtij Udhëzimi Administrativ, por me marrjen e pëlqimit paraprak nga Ministria e Bujqësisë, Pylltarisë dhe Zhvillimit Rural.
(3)
Shërbimi vrojtues – lajmërues gjithashtu mund të vendoset edhe pas afatit të përmendur varsisht nga kushtet klimatike dhe  rrethanat tjera  të cilat e rrisin rrezikshmërinë nga zjarri pyjor, sipas vendimit të organit të Ministrisë së Punëve të Brendshme, ose të inspektoriatit shtetëror me marrjen paraprake të pëlqimit nga Ministria e Bujqësisë, Pylltarisë dhe Zhvillimit Rural.
(4)
Punët në shërbimin vrojtues – lajmërues i kryejnë personat e moshës madhore të aftësuar për këtë punë të cilët me shkrim i caktojnë personat juridik të cilët kanë obligim ta drejtojnë shërbimin.

(5)
Të punësuarit në shërbimin vrojtues – lajmërues duhet të jenë të veshur me rroba të theksuara në të cilat vërehen shenjat e veprimtarisë së personit juridik dhe të kenë çertifikatën përkatëse të punës të cilën e ka dhënë personi juridik për të cilin punon.

                                                                                 Neni 9
Përfaqësuesit e shërbimit vrojtues - lajmërues duhet të jenë të përgatitur, në:

1.   njohjen me hartografinë, topografinë, orientimin në lokacion dhe përdorimin e mjeteve lajmëruese.

      Kjo zbatohet në pajtim me aktin e përgjithshëm të personit juridik;

2.  njohjen e territorit dhe mënyrat e  mbrojtjes nga zjarri i cili zbatohet në harmonizim me dispozitat mbi
     programin dhe mënyrën e shpëtimit të njerëzve dhe të pasurive nga zjarri.
                                                                                 Neni 10
(1)
Pozita e objektit vrojtues ose vendvrojtimit duhet të jetë e zgjedhur në mënyrë që të sigurojë pamje të gjërë dhe të lirë të rrethinës, ndersa zgjedhja e numrit të tyre varet nga forma e terrenit.

(2)
Largësia ndërmjet objektit vrojtues dhe vendvrojtimit sipas rregullit nuk mund te jetë me e madhe se 15 km ne rast se nuk është i organizuar shërbimi përcjellës, ndërkaq kahja vrojtuese sipas rregullit nuk mund të jetë mbi lartësinë detare.

(3)
Objekti vrojtues  duhet të jetë i paisur me dylbi, me hartë gjeografike të terrenit vrojtues, me sistemin përkatës për lajmërimin e zjarrit dhe shuarjes së tij, si zjarrëfikësit, policia, qendra e vrojtimit dhe e  lajmërimit, njësit strukturale të autorizuara të personave juridik për administrimin dhe qeverisjen me pyjet dhe me tokën pyjore, e nëse objekti i  vrojtimit  gjendet në brendi të pyllit edhe me mjetet themelore të dorës për shuarje të zjarrit të porsafilluar, një spërkatëse V-25 me ujë, aparat zjarrëfikës, fshesat, çanta, sëpatë, lopatë.
                                                                                   Neni 11
(1)
Vrojtuesi gjatë kohës së kryerjes së detyrës vrojtuese nuk guxon të lëshoj objektin e vrojtimit ose vendvrojtimin.

(2)
Përjashtimisht nga  paragrafi 1 i këtij neni, në rast se lajmërohet zjarri drejtpërdrejt afër objektit të vrojtimit ose vendvrojtimit, dhe pasi që të  lajmërohet shërbimi i zjarrfikësve, vrojtuesi mund ta lëshoj objektin e vrojtimit në këto raste:
1. për qëllim të shuarjes së zjarrit të posa filluar për të cilin mendon se me mjete të cilat i disoponon mund ta shuajë, por pasi që më parë e ka lajmëruar shërbimin e zjarrfikësve, por pas shuarjes së zjarrit duhet të kthehet në kryerjen e detyrës vrojtuese – lajmëruese;

2. nëse objekti i vrojtimit  është drejtpërdrejt i rrezikuar me shfaqjen e zjarrit të madh;
3. sipas urdhëresës së udhëheqësit të drejtëpërdrejtë dhe personave zyrtar të autorizuar;
(3)
Nëse është zgjeruar zjarri dhe është vlerësuar se nuk mundet ta shuaj vet por që nuk e rrezikon drejtëperdrejtë, vrojtuesi nuk guxon ta lëshoj objektin e vrojtimit por mbetet në vëzhgim dhe u jep shërbimeve të autorizuara dhe shuarsve të zjarrit të dhëna me rëndësi mbi zhvillimin e zjarrit dhe gjendjen në vendet të cilat i ka kapluar zjarri.

(4)
Në rastet e jashtzakonshme ose vështërsive në punë, sëmundje e papritur e të ngjashme, vëzhguesi është i obliguar që me kohë të kërkojë zëvendësimin  nga personi i autorizuar, permes sistemit përkatës të lajmërimit.
(5)
Zëvendësimi duhet të bëhet në atë mënyrë që në objekt të vrojtimit në çdo moment të jetë personi i cili kryen shërbimin vrojtues - lajmërues.
                                                                                   Neni 12
(1)
Patrollimi – monitorimi  këmbë, me makinë-motocikletë apo automjet terreni e plotëson shërbimin e vrojtimit nga objekti i vrojtimit.                                                                           
(2)
Mjeti motorik i patrollimit-monitorimit, përveç motoçikletës, së bashku me stabilimentin për lajmërimin e zjarrit duhet të jetë i paisur me mjete të dorës dhe  aparate për ndërmarrje të shpejtë në shuarje të zjarrit.

(3)
Mjeti motorrik i patrollimit  për ndërmarrje të shpejtë për shuarje të zjarrit, duhet të jetë i paisur së paku me:

1.  një sharre motorike;

2.    një spërkatëse V-25 me ujë;

3.    një kosë dhe një sopate;

4.  një lopatë dhe një fshese; 

5.  mbushëse të ujit me vëllim prej 50 litërsh
                                                                                  Neni 13
(1)
Plani i veprimit  të patrulluesve - monitoruesve për shuarje të zjarrit  duht t’i përshtatet konfiguracionit të terenit, kjo përcaktohet edhe me  planin e mbrojtjes së pyjeve nga zjarri.
(2)
Përveç detyrës vrojtuese - lajmëruese, patrolluesit kanë për detyrë të fillojnë me shuarje të zjarrit menjëherë pas lajmërimit dhe të marrin pjesë në lokacionin e zjarrit.   
Neni 14
Ekipet intervenuese
(1)
Personat fizik dhe juridik të cilët menaxhojnë me pyjet dhe me tokat pyjore, duhet të kenë ekipet për intervenim të pajisur me automjet, me mjete përkatëse dhe me pajisje për  hapjen  e shtigjeve  kundër zjarrit me qëllim të  pengimit  dhe përhapjes së mëtejme të zjarrit.
(2)
Përfaqësuesit e ekipit për intervenim duhet të jenë të aftësuar në regjionin e mbrojtjes nga zjarri sipas programit të aftësimit  për punë me mjete motorike pyjore. 
Neni 15
Masat preventive – kultivuese 
 Personat fizik dhe juridik  menaxhojnë me pyjet dhe tokat pyjore  me qëllim të zvogëlimit të rrezikimit të dëmeve të mundëshme nga zjarri, duhet në pyje të planifikojnë dhe të zbatojnë punët preventive – kultivuese dhe masa të tjera të mbrojtjes nga zjarri. 
Neni 16
(1)
Me punët preventive – kultivuese nënkuptojmë:
1. kultivimi i grumbujve pyjor ;

2. rrallimi në kohë të duhur i grumbujve pyjor ;

                       3.   krasitja dhe pastrimi i degëve të thata ;

                       4.   hapja dhe mirëmbajtja e shtigjeve dhe e rrugëve ;

                       5.   hapja dhe mirëmbajtja e shtigjeve kundër zjarrit me elemente të rrugës pyjore ;

                       6.   pastrimi dhe mirëmbajtja e anëve të zonave skaj rrugëve të qarkullimit publik dhe 
                            hekurudhave;

                       7.  pastrimi dhe  mirëmbajtja e shtigjeve të largpërquesve ;

                       8.  mirëmbajtja dhe rregullimi burimeve ekzistuese të rrjedhave të ujit , në pyjet si dhe punët   

                            tjera preventive - kultivuese të planifikuara me planet vjetore dhe me programet e 
                           administrimit dhe me  aktet tjera të personit juridik.
(2)
Në pyjet e klasifikuara në klasën e I , II dhe të III të rrezikshmërisë nga zjarri, punët pyjore në
 krasitjen dhe pastrimin e degëve të thata nga pyjet dhe vuarja e rendit pyjor duhet të bëhet sipas parimeve të shkencës së pylltarisë dhe të praktikës dhe detyrimisht të kryhet deri në fillim të sezonës verore kur shkaktohen zjarret në pyje.
                                                                                Neni 17
(1)
Personat fizik dhe juridik të cilët menaxhojnë me pyjet dhe tokat pyjore që janë në pronësi të personave juridik, në të gjitha pyjet, pavarsisht prej shkallës së rrezikshmërisë nga zjarri, duhet t’i rregullojnë dhe t’i mirëmbajnë burimet ekzistuese të ujërave për nevoja të shuarjes së zjarrit pyjor.

(2)
Nëse në pyll ose në tokën pyjore gjendet hidrorrjeti i jashtëm, pronarët e hidrorrjetit kanë për obligim që ta mirëmbajnë rregullisht dhe të sigurojnë funksionimin e tij për përdorim. 
Neni 18
(1)
Në zonat malore të cilat janë të ndërprera me rrugë qarkulluese dhe me largpërques, projektimi  dhe hapja e shtigjeve kundërzjarrit dhe të shtigjeve me elemente të rrugëve pyjore duhet t’i përshtaten atyre objekteve, ndërsa në regjionet kodrinore edhe konfiguracionit të terenit.
(2)
Gjërësia e shtigjeve kundër zjarrrit dhe e shtigjeve  me elemente të rrugës pyjore duhet të jenë prej 4-15 m, varsisht nga lloji i drunjtëve: halorët, vjetërsisë së përbërsëve, formën dhe konfiguracionin e tokës, dhe fuqisë së erërave të përhershme dhe të kohë pas kohëshme.

     (3)
Shtigjet kundër zjarrit apo  rrugët tjera pyjore regullisht duhet pastruar nga rrënjët e drunjëve dhe të bëhen të kalueshme për automjete  zjarrëfikëse dhe  zjarrëfikësve.
                                                                                        Neni 19    
Personat fizik dhe juridik të cilët menaxhojnë me pyjet dhe me tokat pyjore  kanë obligim të mbajnë  evidencë mbi gjendjen e  shtigjeve dhe rrugëve kundër zjarrit, kalimin e automjeteve, automjeteve me paisje teknike për shuarjen e zjarrit gjatë tërë vitit dhe të japin  konstatimin mbi gjendjen e shtigjeve kundër zjarrit. Kjo bëhet deri në fillimin e sezonës kur mund të ketë zjarre në pyje dhe për mangësitë e konstatuara  dhe ndryshimet në trasetë gjatë sezonës së zjarreve informohet njësia kompetente e zjarrfikësve. 
Neni 20
(1)
Personat fizik dhe juridik të cilët  menaxhojnë me pyjet dhe tokat pyjore duhet që në pyjet e  larta kultivuese, të klasifikuara në shkallën e I dhe të II të rrezikshmërisë nga zjarri dhe pyjeve të rëndësisë së veçantë gjeografike, ekologjike të cilat kufizohen me sipërfaqet e papërpunuara bujqësore, me livadhet dhe kullosat, gjatë tërë sezonës së zjarreve të mbahet rendi pyjor me qëllim të pengimit të përhapjes së zjarrit nga këto sipërfaqe në pyje.

      (2)
Personat fizik dhe juridik të cilët menaxhojnë me pyjet dhe tokën pyjore  duhet të mbajnë evidencën e pyjeve të përcaktuara në paragrafin 1 të këtij neni dhe të lajmërojnë për rrezikshmërinë  njësitë lokale dhe organet kompetente të inspeksionit të mbrojtjes nga zjarri të Ministris së Punëve të Brendshme. 
(3)
Pronarët e tokave bujqësore të cilat kufizohen me pyjet e formës së kultivimit të lartë, të klasifikuara në shkallën e I dhe të II të rrezikshmërisë nga zjarri, janë të obliguar që me qëllim të pengimit të përhapjes së zjarrit nga këto sipërfaqe në pyje, gjatë tërë sezonës së zjarreve t’i pastrojnë rreth pyjeve pjesët anësore të ngastrave të tyre.  
                                                                                   Neni 21 
Personat juridik të cilët në bazë të dispozitave të veçanta kanë obligim mirëmbajtjen e rrugëve qarkulluese publike janë të obliguar që  në  pjesët anësore të rrugëve skaj pyjeve të klasifikuara në shkallën e I dhe II të rrezikshmërisë nga zjarri, të kositin barin  që nga fillimi i muajit qershor, e në pjesët e brendshme edhe në muajin shtator, ndërsa  anët e rrugëve ti pastrojnë nga bari i cili djeget lehtë, barishtat dhe rrënjët e thara, nga rrembat dhe drunjët e thatë, letra, mbeturinat dhe nga gjërat tjera të cilat do të shkaktonin zjarrin apo përmes të cilave do të mund të përhapej zjarri.
      Neni 22
Personat juridik të cilët  kanë obligim mirëmbajtjen e hekurudhave, janë të obliguar që nëpër hekurudhë e cila kalon nëpër regjione malore të shkallës së I dhe të II të rrezikshmërisë nga zjarri, të ndërmarrin masa të mbrojtjes së pyjeve nga zjarri në atë mënyrë që rrypi tokësor i hekurudhës të jetë plotësisht i pastër nga gjërat që djegen lehtë, bari dhe rrënjët e thara, nga shkurret , degët dhe drunjët e tharë, letrat, mbeturinat dhe gjërave tjera të cilat do të mund të shkaktojnë zjarrin apo nga të cilat do të mund të përhapej.

Neni 23
   (1)
Personat juridik të cilët  kanë obligim mirëmbajtjen e objekteve elektroenergjetike, janë të obliguar që në pyjet e klasifikuara në shkallën e I , II dhe të III të rrezikshmërisë nga zjarri, me rastin e vuarjes së lartësive të sigurisë dhe largësive në trasetë e përquesve elektroenergjetik, masa e prerë djegëse të largohet nga traseja apo të palohet – grumbullohet brenda trasesë ekzistuese në mënyrë që maksimalisht të zvogëlohet mundësia e zjarrit.

   (2)
Personat juridik të cilët  kanë obligim mirëmbajtjen e objekteve elektroenergjetike, janë të obliguar që të pastrojnë të tërë materialin e prerë  nën traset e largpërquesve të cilët kalojnë drejtëpërdrejtë nëpër rrugët publike dhe hekurudhë apo kryqëzohen me to, kurse procedura e pastrimit të materialit bimor nënkupton:

1. djegëjen në vende dhe në kohë të caktuar, në përputhshmëri me dispozitat e Ligjit mbi pyjet dhe me Vendimet mbi djegëjen e barojave dhe të mbeturinave të bimëve të cilat i nxjerrin qytetet, komunat ose territoret përkatëse.
2. nëse pronari mendon që materialin e prerë të bimëve ta përdorë për nevoja të veta, djegëja nuk është e nevojshme, por në këtë rast pronari ka për detyrë ta largoj materialin nga traseja e largëpërquesit në token në të cilën është pronarë, por në largësi më së paku prej 10 metrash nga të gjitha rrugët hekurudhore.

(3)
Pastrimi i vegjetacionit nën trasetë e largpërquesve dhe bërja e shtigjeve kundër zjarrit  duhet të jetë në përputhje me dispozitat mbi mbrojtjen në punë me rastin e shfrytëzimit të energjisë elektrike.
Neni 24
(1)
Personat fizik dhe juridik të cilët menaxhojnë me pyjet dhe me tokat pyjore, sipërfaqet shumë të mëdha dhe me rrrezikshmëri më të madhe nga rreziku i zjarreve pyjore  me rastin e hartimit të planeve menaxhuese respektivisht programeve të administrimit me pyje për njësitë ekonomike, duke iu përmbajtur parimeve të njohurive pyjore, duhet preferuar në rend të parë llojet autoktone. 

(2)
Personat juridik duhet të përmbahen nga veprimet kultivuese parandaluese në ndërrimin e kulturave të halorëve ndaj autoktoneve ose fitocenozave, sidomos në terrenet afër rrugëve qarkulluese. 
Neni 25                                                                   
(1)
Personat juridik të cilët  menaxhojnë me pyjet dhe tokat pyjore, janë të obliguar që t’i vendosin me rregull, t’i mirëmbajnë dhe sipas nevojës të përtrijnë shenjat e sinjalizimit dhe të ndalimit të ndezjes së zjarrit, pirjes së cigareve, kampimit, ndalimit të hyrjes me automjet dhe hyrjes së njerëzve në pyje, shenjat e rrezikshmërisë nga zjarri në skajet e pyjeve në afërsi të rrugëve qarkulluese të cilat kalojnë nëpër pyll apo përbri pyllit, e posaqërisht atyre pyjeve të cilat janë të klasifikuara në shkallën e I dhe të II të rrezikshmërisë nga zjarri.

(2)
 Shenjat nga paragrafi 1 i këtij neni vehen pranë rrugës publike në harmonizim me dispozitat e Ligjit mbi rrugët publike dhe dispozitave tjera të cilat përcaktojnë kushtet e vuarjes së shenjave në rrugët qarkulluese.

(3)
Personat juridik të cilët menaxhojnë me pyjet dhe tokat pyjore, janë të obliguar që në rrugët të cilat nuk janë të rëndësisë publike të vejnë dhe rregullisht ti mirëmbajnë pengesat - rampat të cilat pengojnë hyrjen e automjeteve në pyll.

                                                                              Neni 26
(1)
Është e ndaluar ndezja e zjarrit në pyll, në largësi së paku prej 200 m nga skaji i pyllit dhe të traseve të largpërquesve.

(2)
Mundësia dhe nevoja e ndezjes së jashtzakonshme e zjarrit me rastin e ndezjes së barojave, mbeturinave të bimëve dhe materialit tjetër në largësi prej 200 m nga skaji i pyllit mund të jetë në kohën dhe në mënyrën  e duhur dhe të përcaktuar sipas Ligjeve dhe akteve nënligjore që kanë të bëjnë me ndezjen e barojeve, mbeturinave të bimëve  dhe materialit tjetër.                                                                               
                                                                               Neni 27
(1)
Vendi ku ndizet zjarri në pyll apo ndizen degët dhe mbeturinat, me qëllim të kryerjes së punëve kultivuese-mbrojtëse duhet të jenë në largësi të duhur nga degët e trungjeve, si dhe nga përcjellësi i shtyllave të largpërçuesve, në mënyrë që mos ti kaploi flaka.

(2)
Toka ku ndizet zjarri apo ndizen degët duhet të jetë e pastruar nga bari dhe nga materiali tjetër që digjet.

(3)
Ndezjen e degëve dhe të mbeturinave duhet ta bëjnë personat, të cilët afër vetit duhet të kenë mjetet dhe paisjet për shuarje të zjarrit.

(4)
Personi i cili ka ndezur zjarrin është i obliguar që ta shuajë zjarrin, duke e hedhur hirin përmbi zjarrë dhe qitje të ujit përmbi, vetëm pasi që ta ketë shuar zjarrin mund të largohet nga vendi.

                                                                                Neni 28
Personat fizikdhe juridik të cilët menaxhojnë me pyjet dhe me tokat pyjore,  janë të obliguar që rregullisht ta përcjellin dhe të lajmërojnë për rrezikshmërinë e shfaqjes së zjarrit pyjor  dhe në bazë të kësaj të ndërmarrin masa dhe punë të përcaktuara me këtë Udhëzim Administativ dhe me Ligjin për Pyjet e Kosovës.
                                                                                Neni 29 

(1)
Çdo person i cili gjendet në pyll apo në afërsi të pyllit, dhe e vëren rrezikun e drejtpërdrejtë nga shfaqja e zjarrit në pyll apo vëren zjarrin në pyll, është i obliguar ta largoj apo ta shuajë zjarrin, nëse këtë mund ta bëjë pa e rrezikuar vetën apo personin tjetër.
(2)
Nëse nuk mundet ta bëj këtë, është i obliguar ta lajmëroj stacionin më të afërtë të policisë, Njësitin e zjarrfikësve, qendrën për vëzhgim dhe lajmërim, organin e pylltarisë apo organin tjetër të administratës lokale.

                                                                                 Neni 30 
Në pyjet ku ekziston kampi i organizuar zbatohen masat e mbrojtjes nga zjarri sipas dispozitave mbi mbrojtjen nga zjarri të objekteve hoteliere.    
Neni 31
Personat fizik dhe juridik të cilët menaxhojnë me pyjet dhe tokat pyjore, duhet që në afatin optimal, pas zjarrit ta bëjnë sanimin e terrenit dhe të përtrijnë mbulesën e bimëve, varsisht nga kushtet e përbërsëve të preferohën llojet e reja autoktone, aty ku është e mundshme.

                                                                                 Neni 32

Me qëllim të edukimit të qytetarëve dhe turistëve, e sidomos të fëmijëve shkollar, për preventivën efikase të shfaqjes së zjarreve pyjore gjatë tërë vitit, e posaqërisht gjatë muajit maj, Ministria e Bujqësisë, Pylltarisë dhe Zhvillimit Rural, Ministria e Punëve të Brendshme, Njësia e zjarrëfikësve dhe njësitë e qeverisjes lokale, si dhe subjektet tjera në bashkëpunim me pronarët, janë të obliguar  të nxjerrin projekte për realizimin e instrukcioneve të shkurtra mbi zjarret në pyjet duke prezantuar filma, shpallje publike, lajmërime, shenja të sinjalizimit të rrezikut nga zjarret pyjore, në shkolla, objektet e zjarrëfikësve, në tribuna publike e të ngjashme.

                                                                                  Neni 33                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                          
(1)
Personat fizik dhe juridik të cilët menaxhojnë me pyjet dhe tokat pyjore,  janë të obliguar që në
 afat prej një viti nga dita e hyrjes në fuqi të këtij Udhëzimi Administrativ, ti harmonizojnë aktet e veta të përgjithëshme:  rregulloret dhe Planet e mbrojtjes nga zjarri.
(2)
Veprimi në kundërshtim me këtë Udhëzim Administrativ sanksionohet me Ligjin për Pyjet e 

Kosovës.
                                                                                  Neni 34
Dëmtimi i pyllit me zjarr, me dashje ose nga pakujdesia, dënohen sipas rastit, në bazë të dispozitave të Ligjit për Pyjet e Kosovës, Ligjeve dhe akteve tjera nënligjore në fuqi.
                                                                                  Neni 35
Pjesë përbërëse e këtij Udhëzimi Administrativ është shtojca  lidhur me masat për vlerësimin e rrezikshmërisë nga zjarri pyjor dhe parametrat kryesor për caktimin e rrezikshmërisë nga zjarri pyjor. 
                                                                                  Neni 36
Ky Udhëzim Administrativ hyn në fuqi ditën e nënshkrimit.

Prishtinë:__________ 2007                                                    Zëvendësministri, i Ministrisë së Bujqësisë,

                                                                                       Pylltarisë dhe Zhvillimit Rrural.                                                                               

                                                                                          _________________

